
мΦ LƴƴƎŀƴƎǳǊ 

Einstaklega víðsýnt er frá leikskólanum Vesturkoti. Skólinn stendur á Hvaleyrarholtinu í 

Hafnarfirði og gott útsýni er yfir bæinn. Snæfellsjökullinn skartar sínu fegursta úr vestri og 

Keilir gnæfir við í suðri. Stutt er í ósnortna náttúruna þar sem úfið hraunið er við túnfótinn og 

örstutt er í fjöruna. Það er því óhætt að segja að mikil tengsl eru við náttúruna enda 

fjölbreyttir möguleikar í boði þegar kemur að vettvangsferðum. 

Snemma árs 2011 gerðist Vesturkot skóli á grænni grein. Stofnuð var umhverfisnefnd sem 

fyllti út gátlista til að skoða stöðuna í umhverfismálum. Í framhaldi af því hófst flokkun á 

umbúðum í skólanum og hugað var betur að því hvernig hægt væri að spara orkuna.  

Starfsmenn hafa fengið fræðslu um umhverfismál og starfandi hefur verið umhverfisráð 

barna. Nú er komið að því að stíga síðustu skrefin á leið okkar að Grænfánanum og vonumst 

við til þess að fáninn blasi við á holtinu sem allra fyrst. 

нΦ ¦Ƴ ƭŜƛƪǎƪƽƭŀƴƴ 

Leikskólinn Vesturkot var opnaður þann 14. apríl árið 1994. Vesturkot dregur nafn sitt af 

bænum Vesturkoti sem var síðasti byggði bærinn á Hvaleyrinni. Alls dvelja að meðaltali 84 

börn á aldrinum 18 mánaða til sex ára í leikskólanum yfir daginn og er boðið upp á 

breytilegan dvalartíma. Húsnæðið er 630 m² af stærð, þar af er leikrými 308 m² og á lóð 

leikskólans hefur náttúran fengið að halda sér óbreytt að miklu leyti. Í Vesturkoti eru fjórar 

deildir. Þar sem einstaklega víðsýnt er frá Vesturkoti eru deildirnar nefndar eftir 

höfuðáttunum fjórum. Deildirnar Norðurholt og Austurholt eru staðsettar í norðausturhluta 

skólans. Þar dvelja yngri nemendur skólans, allt frá eins árs aldri til þriggja ára. Í 

suðvesturhluta skólans eru deildirnar Suðurholt og Vesturholt. Þar stunda eldri nemendur 

skólans nám, eða frá aldrinum 3ja til 6 ára.       

 

Einkunnarorð Vesturkots eru Lífsgleði ς Leikni ς Leikur. Í einkunnarorðunum felst að við 

höfum lífsgleðina að leiðarljósi í okkar starfi. Jafnframt hvetjum við börnin til að tileinka sér 

það viðhorf til lífsins. Leiknina þjálfum við í daglegu starfi með því að efla þroskaþætti 

barnanna á hvetjandi og glaðlegan hátt. Leikurinn er svo okkar helsta kennslutæki til að 

þjálfa og miðla lífsgleði og leikni til barnanna. 

 

Helstu áhersluþættirnir í skólastarfinu í Vesturkoti eru skapandi starf og opinn efniviður. 

Opinn efniviður er sá efniviður sem börnin geta sjálf bjargað sér með og skapa á eigin hátt 

hvernig þau leika með. Með því að bjóða upp á opinn efnivið eykst trú barnanna á eigin getu 

og hæfni. Þau öðlast reynslu í frumkvöðlahugsun og að engin ein rétt lausn sé til. Þeirra er að 

skapa hvað sem út úr hinum einfalda efnivið er að hafa. Áhersla er lögð á að vinna út frá 

forvitni og áhuga barnanna.  Markmiðið er að börnin uppgötvi og njóti leiðarinnar frekar en 

að einblína á fallega afurð.  Í skapandi starfi er það sýn barnsins sem skiptir mestu máli.  

Áskorun barna og fullorðinna er að skapa verðmæti úr verðlausu efni þannig að það verði að 

fallegum og listrænum hlutum sem örva nám, sköpunarmátt og ímyndunarafl. Það skiptir 

ekki öllu máli hvert viðfangsefnið og útkoman úr verkinu er.  Ferlið, nálgun og vinna 

barnanna á meðan á verki stóð er það sem skiptir ekki síður máli.  Þess vegna er mikilvægt að 

vinnan sé í höndum barnanna.   

оΦ {ƪǊŜŦƛƴ ǎƧǀ 

Vinnan að skrefunum sjö hófst vorið 2011 þegar Vesturkot gerðist skóli á grænni grein. Til að 

eiga möguleika á að flagga Grænfánanum þarf að stíga þessi sjö skref.  Hér verður greint frá 

því hvernig skrefin voru stigin í Vesturkoti.   

3.1 Umhverfisnefnd.  

Sett var á laggirnar umhverfisnefnd við skólann. Í nefndinni sitja fulltrúar eldhúss, yngri 

deilda, eldri deilda, verkefnisstjóri og fulltrúi foreldra. Verkefnisstjóri er 

aðstoðarleikskólastjóri við skólann og er því einnig fulltrúi stjórnenda skólans í nefndinni.  

 

Umhverfisnefnd Vesturkots skólaárið 2013 ς 2014: 

Linda Hrönn Þórisdóttir, verkefnastjóri 

Helga Kristinsdóttir, fulltrúi eldri deilda 

Sjöfn Jóhannsdóttir, fulltrúi eldhúss 

Þóra Björk Ólafsdóttir, fulltrúi yngri deilda 

Íris Björk Gylfadóttir, fulltrúi foreldra 

 

Nefndin fundar að meðaltali einu sinni í mánuði og tekur fyrir þau málefni er varða skrefin 

sjö. Einnig er umhverfisnefnd barna starfandi. Í nefndinni sitja auk verkefnisstjóra nemendur 

í elsta árgangi leikskólans og hópstjóri þeirra sem einnig er fulltrúi eldri deilda í 

umhverfisráði. Umhverfisnefnd barna hittist að meðaltali einu sinni í mánuði og á fundunum 

fá börnin fræðslu um umhverfismál og þau hvött til að tileinka sér umhverfisvæna lífshætti. 

Þá fyllir nefndin út myndrænan gátlista þar sem staða skólans í umhverfismálum er metin. 

Fundargerðir umhverfisnefnda má nálgast í fylgiskjali 1.  

3.2 Mat á stöðu umhverfismála.  

Á fyrsta fundi umhverfisnefndar var gátlisti fylltur út til að meta stöðu skólans í 

umhverfismálum.  Haustið 2013 var gátlistinn fylltur út aftur og núverandi staða var könnuð. 

Þegar listarnir eru bornir saman kemur í ljós að gríðarlega margt hefur áunnist frá því fyrstu 

skrefin voru stigin í áttina að Grænfánanum. Í fylgiskjali 2 má sjá gátlistann. Merkt hefur 

verið við hann í tvígang til að sjá betur muninn frá því hann var fyrst lagður fram og svo í 

seinna skiptið. Nemendur taka þátt í mati á stöðu umhverfismála með því að fylla út 

myndrænan gátlista. Í fylgiskjali 3 er þennan gátlista að finna.  

 

 

 

3.3 Áætlun um aðgerðir og markmið.  

Þegar gátlistinn hafði verið fylltur út var gerð umbótaáætlun. Ljóst var að ýmislegt mátti 

bæta í umhverfismálum og var umbótaáætlun kynnt á skipulagsdegi vorið 2011. 

3.3.1 Pappírssparnaður 

 

 

 

Hvernig: Athugasemdir: 

Minnka útprentun og ljósritun  

Prenta út og ljósrita svarthvítt ς nota lit aðeins ef þarf  

Þjappa texta á sem fæst blöð til að fækka blöðum Minnka spássíur  

Prenta og ljósrita báðum megin á blöð  

Setja afgangspappír á sér stað sem er aðgengilegur öðrum Hafa pappír í vel merktum kassa 

Nýta afgangspappír til að teikna eða skrifa á og nota í 
myndsköpun með börnum 

bƻǘŀ ΣΣƘǊŜƛƴ ōƭǀśΨΨ ǎŜƳ ǎǇŀǊƛ Ɲ 

myndsköpun 

Minnka bréfsendingar og auka notkun tölvupósts Til að minna á ýmsar uppákomur 

Nota oftar handklæði  

Draga úr notkun handþurrka ς eitt bréf á barn  

Útbúa systkinalista þannig að elsta barnið fær dreifibréf  

 

Þegar áætlun var gerð um að spara pappírinn var fyrst hugað að því hvernig starfsmenn gætu 

mögulega minnkað pappírsnotkunina. Prentskipunum í tölvum var breytt á þann máta að 

sjálfkrafa er prentað báðum megin á blöðin og í svarthvítu. Ef prenta þarf út eingöngu öðrum 

megin á blað þá þarf sérstaklega að hafa fyrir því að breyta prentskipunum. Sama gildir um ef 

prenta þarf út í lit. Starfsmenn eru sérstaklega hvattir til þess að minnka útprentun eins og 

kostur er á. Í starfi með börnunum eru börnin hvött til að teikna báðum megin á blöðin. Ekki 

er keyptur inn pappír í myndsköpun heldur notast við pappír sem við höfum fengið að gjöf og 

er þá um afgangspappír að ræða sem til hefur fallið. Áður var miðum dreift í hólf til að 

auglýsa uppákomudaga og aðra viðburði í leikskólanum. Nú er tölvupóstur notaður til að 

koma upplýsingum á framfæri auk þess sem skrifað er á töflu og foreldrar minntir á hvað 

framundan er í starfinu. Ef pappír er dreift í hólfin er notast við systkinalista og fær elsta 

systkinið með sér blað heim. Þannig er tryggt að hvert heimili fær einungis eitt eintak. 

Við ætlum að:  Spara pappírinn  

Miðar hafa verið settir upp á veggi til að minna á mikilvægi þess að spara pappír og allir eru 

hvattir til að nota einungis eitt bréf þegar hendurnar eru þurrkaðar.  

 

 

3.3.2 Umhverfisvænni innkaup 

 

Hvernig: Athugasemdir: 

Athuga hvort hægt sé að fylla á tónerhylki í stað þess að 
kaupa ný 

 

Kaupa inn minna af plastpokum Endurnota plastpoka í ruslatunnum 
Fækka ruslatunnum 
Endurnota aðra poka sem tilfalla 

Athuga umhverfismerki á öllum hreinsiefnum.  Athuga með 
hreinsisprey sem notað er á borðin. 

Gólfhreinsiefni, uppþvottalög, sápu, 
bón, pappír, tölvur og önnur tæki, 
salernis- og eldhúspappír 

Kaupa inn ólakkaða tréblýanta eða skrúfblýanta  

Kaupa vatnsleysanlegt túss á pappír og töflur og 
vatnsleysanlegt lím 

 

Forðast að kaupa inn plasthluti sem innihalda PVC  

Kaupa inn vörur í stórum einingum og minnka umbúðir  

 

Ræsting leikskólans er á vegum fyrirtækisins ISS. Fyrirtækið sér því um innkaup á ræstivörum. 

Á heimasíðu ISS kemur fram að daglegar ræstingar eru með norrænu umhverfisvottunina 

Við ætlum að:  Stuðla að umhverfisvænni innkaupum  

Svaninn og með henni er tryggt að ISS uppfylli ströngustu kröfur um umhverfis- og gæðamál. 

Umhverfisstefna er höfð að leiðarljósi fyrir alla starfsmenn fyrirtækisins varðandi 

umhverfismál. Umhverfsissjónarmið eru höfð til hliðsjónar í öðrum innkaupum fyrir 

leikskólann. 

 

3.3.3 Flokkun á rusli 

 

 

Hvernig: Athugasemdir: 

Setja upp flokkunarstöð.  Flokkunarkassar settir í Listasmiðju.  
Kassa þarf fyrir: fernur, stíft plast, sléttan pappa,pappír, 
plastfilmu og málm 
Bylgjupappi fer beint í flokkunargám 
Gosílát í poka og fengið skilagjald fyrir 
Rafhlöður í sér kassa 
Spilliefni og fleira fer beint í flokkunargám 

Plastpokar eru í flokkunarkössum og 
þegar þeir eru fullir er farið með þá í 
flokkunargáminn. 
Umbúðir sem tilfalla í eldhúsi eru 
settar á eldri deildir og þar eru þær 
flokkaðar. 
Börnin skola fernurnar sjálf áður þær 
fara í flokkun.   

Lífrænn úrgangur fer í sér poka sem settur er í tunnu.  Þegar 
pokinn er fullur er farið með hann í lífrænu tunnuna.  Huga 
þarf að því að hafa úrgang smátt skorinn, t.d. bananahýði til 
að auðvelda niðurbrot. 

Skammta börnunum minna í einu til 
að minnka lífrænan úrgang 

Við ætlum að:  Minn ka og flokka ruslið  






















